
Shri Raghavendra Mangalamala

ஶ்ரீராக⁴வேந்த்³ரமங்க³ளமாலா

ராக⁴வேந்த்³ரம் நமஸ்க்ரு’த்ய ஹர்யாநந்த³ம் கு³ரும் ததா² ।
குர்வே மங்க³ளமாலாம் ஶ்ரீராக⁴வேந்த்³ரஸ்ய துஷ்டயே ॥ 1॥
மங்க³ளாநாம் நிவாஸாய ஜக³ந்மங்க³ளகாரிணே ।
மங்க³ளைகஸ்வரூபாய ராக⁴வேந்த்³ராய மங்க³ளம் ॥ 2॥
ஶ்ரீஜாநகீநிவாஸாய ஶ்ரீஸாகேதநிவாஸிநே ।
நிகி²லாந்தர்நிவாஸாய ராக⁴வேந்த்³ராய மங்க³ளம் ॥ 3॥
ஸீதாகாந்தாய ஶாந்தாயாநந்தபாபாந்தகாரிணே ।
அநந்தரூபரூபாய ராக⁴வேந்த்³ராய மங்க³ளம் ॥ 4॥
ப்ரபந்நாநந்த³தா³த்ரே ச ப்ரபந்நார்த்திவிநாஶிநே ।
அவிநாஶிஸ்வரூபாய ராக⁴வேந்த்³ராய மங்க³ளம் ॥ 5॥
வாஞ்சா²கல்பலதாராமலோகாபி⁴ராமமூர்த்தயே ।
ஸகலாபத்³விராமாய ராக⁴வேந்த்³ராய மங்க³ளம் ॥ 6॥
ஸர்வவித்³யாதி⁴ராத்⁴யாயாவித்³யாஶூந்யபராத்மநே ।
வேத³வேத்³யாநவத்³யாய ராக⁴வேந்த்³ராய மங்க³ளம் ॥ 7॥
சித³சித்³ப்⁴யாம் விஶிஷ்டாய ஶிஷ்டபக்ஷஸுரக்ஷிணே ।
ஸச்சிதா³நந்த³ரூபாய ராக⁴வேந்த்³ராய மங்க³ளம் ॥ 8॥
ப்³ரஹ்மணே பரிபூர்ணாய கார்யகாரணரூபிணே ।
ஶார்ங்கி³ணே பூர்ணகாமாய ராக⁴வேந்த்³ராய மங்க³ளம் ॥ 9॥
ப⁴க்ததந்த்ரஸ்வதந்த்ராய ப⁴க்தாபீ⁴ஷ்டார்த²தா³யிநே ।
ப⁴க்த்யாமுக்திப்ரதா³த்ரே ச ராக⁴வேந்த்³ராய மங்க³ளம் ॥ 10॥
ஸர்வஶக்திமதே ஸர்வஶேஷிணே ஸர்வவேதி³நே ।
ஸர்வஸம்பத்³விதா⁴த்ரே ச ராக⁴வேந்த்³ராய மங்க³ளம் ॥ 11॥
த்யாஜ்யவர்ஜ்யாய பூஜ்யாயாநந்தஶ்ரேயோகு³ணாப்³த⁴யே ।

ஸர்வேஷாம் சித்தசௌராய ராக⁴வேந்த்³ராய மங்க³ளம் ॥ 12॥
ஸம்ஹர்த்ரே சாஸ்யவிஶ்வஸ்ய கர்த்ரே ப⁴ர்த்ரே ததை²வ ச ।
கீர்த்தநாத்தாரயித்ரே ச ராக⁴வேந்த்³ராய மங்க³ளம் ॥ 13॥
தி³வ்யதே³ஹாய ஹ்ரு’த்³யாய தி³வ்யாலங்காரதா⁴ரிணே ।
தி³வ்யபரிகராயாத² ராக⁴வேந்த்³ராய மங்க³ளம் ॥ 14॥
வ்யாபிநேऽந்தர்வஹிஶ்சாஸ்ய ஸர்வஸ்ய ஜக³த:ஸதே ।
அத்³விதீயஸ்வரூபாய ராக⁴வேந்த்³ராய மங்க³ளம் ॥ 15॥
ஶ்ரீகௌஶல்யாதநூஜாய ஶ்ரீஸரயூவிஹாரிணே ।
சக்ரவர்த்திகுமாராய ராக⁴வேந்த்³ராய மங்க³ளம் ॥ 16॥
தாட³़காகா⁴திநே விஶ்வாமித்ரஸ்ய யஜ்ஞரக்ஷிணே ।
அஹில்யோத்³தா⁴ரகாராய ராக⁴வேந்த்³ராய மங்க³ளம் ॥ 17॥
ஜநகாராதி⁴தாயாத² ஶம்பு⁴சாபவிபே⁴தி³நே ।
ஜாநகீபரிணேத்ரே ச ராக⁴வேந்த்³ராய மங்க³ளம் ॥ 18॥
மிதி²லாதி⁴பஜாமாத்ரே மிதி²லாமோஹகாரிணே ।
ஜாமத³க்³ந்யவிஜேத்ரே ச ராக⁴வேந்த்³ராய மங்க³ளம் ॥ 19॥
அஞ்சிதாய நிஷாதே³ந தீர்த²ராஜம் க³தாய ச ।
வநவாஸேந ஹ்ரு’ஷ்டாய ராக⁴வேந்த்³ராய மங்க³ளம் ॥ 20॥
சித்ரஶக்திநிதா⁴நாய சித்ரகூடவிஹாரிணே ।
பர்ணஶாலாதி⁴வாஸாய ராக⁴வேந்த்³ராய மங்க³ளம் ॥ 21॥
ப⁴ரதேநாநுநீதாய பிதுராதே³ஶகாரிணே ।
ரக்ஷோப³த⁴ப்ரதிஜ்ஞாத்ரே ராக⁴வேந்த்³ராய மங்க³ளம் ॥ 22॥
ஸீதாஸௌமித்ரியுக்தாய சாபிநே பா³ணிநே ததா² ।
க²ரதூ³ஷணஹந்த்ரே ச ராக⁴வேந்த்³ராய மங்க³ளம் ॥ 23॥
மாரீசம்ரு’த்யுகாராய ஶவர்யாராதி⁴தாய ச ।
முநீந்த்³ரைர்விஹீதார்சாய ராக⁴வேந்த்³ராய மங்க³ளம் ॥ 24॥
வாநரேந்த்³ரஸ்ய மித்ராய பா³லிமுக்திவிதா⁴யிநே ।
ப்ரவர்ஷணாதி⁴வாஸாய ராக⁴வேந்த்³ராய மங்க³ளம் ॥ 25॥

ஹநுமத்ப்ரார்தி²தாயாத²ஹநுமத்ஸேவிதாந்க்⁴ரயே ।
ஹநுமத்ப்ரேஷயித்ரே ச ராக⁴வேந்த்³ராய மங்க³ளம் ॥ 26॥
ஸீதாஶோகவிமுக்³தா⁴ய ஸீதாந்வேஷணகாரிணே ।
ஸீதாயா: ஶோகஹர்த்ரே ச ராக⁴வேந்த்³ராய மங்க³ளம் ॥ 27॥
விபீ⁴ஷணஶரண்யாய ஸிந்தௌ⁴ ஸேதுவிதா⁴யிநே ॥
உல்லங்கி⁴தஸமுத்³ராய ராக⁴வேந்த்³ராய மங்க³ளம் ॥ 28॥
யோலங்காதி⁴பஸம்ஹாரீ லங்காம் ஶ்ரிதாய யோऽத³தா³த் ।
தஸ்மை லங்காவிஜேத்ரே ச ராக⁴வேந்த்³ராய மங்க³ளம் ॥ 29॥
ஶ்ரீமதே ரகு⁴வீராய ரணதீ⁴ராய த⁴ந்விநே ।
ஸமாப்⁴யதி⁴கஶூந்யாய ராக⁴வேந்த்³ராய மங்க³ளம் ॥ 30॥
ப்³ரஹ்மஶம்பு⁴ஸுரேந்த்³ராதி³ஸுரஶ்ரேஷ்ட²ஸ்துதாய ச ।
க்ரு’தஸீதாபரீக்ஷாய ராக⁴வேந்த்³ராய மங்க³ளம் ॥ 31॥
மைதி²லீமதி⁴க³ம்யாத² புஷ்பகாரோஹிணே முதா³ ।
அயோத்⁴யாநந்த³கர்த்ரே ச ராக⁴வேந்த்³ராய மங்க³ளம் ॥ 32॥
ஸ்வாமிநே கோஶலேந்த்³ராய ராமராஜ்ய ப்ரவர்திநே ।
ராஜாதி⁴ராஜராஜாய ராக⁴வேந்த்³ராய மங்க³ளம் ॥ 33॥
பூ⁴மிஜாவல்லபா⁴யாத² பூ⁴மிநாதா²ய த⁴ர்மிணே ।
தா³நிநே ஸார்வபௌ⁴மாய ராக⁴வேந்த்³ராய மங்க³ளம் ॥ 34॥
லோகாபி⁴ராமரூபாய லோகாபி⁴ராமகர்மணே ।
லோகாபி⁴ராமபா⁴வாய ராக⁴வேந்த்³ராய மங்க³ளம் ॥ 35॥
ஸீதாஶோபி⁴தவாமாய ஸீதாசித்தவிநோதி³நே ।
ஸீதாயா: ப்ராணரூபாய ராக⁴வேந்த்³ராய மங்க³ளம் ॥ 36॥
ஜநாநாம் ஸ்வாநுரக்தாநாமயோத்⁴யாவாஸிநாம் ஸதாம் ।
மோக்ஷப்ரதா³நகர்த்ரே ச ராக⁴வேந்த்³ராய மங்க³ளம் ॥ 37॥
விபரிதேஷு காலேஷு க்ஷீணப³ந்தோ⁴ஶ்ச ப³ந்த⁴வே ।
ஸர்வஸ்வாய ஸ்வப⁴க்தாநாம் ராக⁴வேந்த்³ராய மங்க³ளம் ॥ 38॥
கப்யாஸபுண்ட³ரீகாக்ஷபீதகௌஶேய வாஸஸே ।

மேக⁴ஶ்யாமாபி⁴ராமாய ராக⁴வேந்த்³ராய மங்க³ளம் ॥ 39॥
அநாதா²நாஞ்ச நாதா²ய த⁴ர்மகோ³த்³விஜரக்ஷிணே ।
ஜக³த்³தி⁴தாய ராமாய ராக⁴வேந்த்³ராய மங்க³ளம் ॥ 40॥
ஸமுத்³தா⁴ராய வேதா³நாம் ஸ்வஸ்வரூபநிவேதி³நாம் ।
த்⁴ரு’தமத்ஸ்யஸ்வரூபாய ராக⁴வேந்த்³ராய மங்க³ளம் ॥ 41॥
தே³வேப்⁴யோऽம்ரு’ததா³நாய மந்த³ராசலதா⁴ரிணே ।
கூர்மாவதாரரூபாய ராக⁴வேந்த்³ராய மங்க³ளம் ॥ 42॥
விஶ்வம்ப⁴ராம் ஸமுத்³த⁴ர்தும் தை³த்யேநமலிநீக்ரு’தாம் ।
த்⁴ரு’தவாராஹரூபாய ராக⁴வேந்த்³ராய மங்க³ளம் ॥ 43॥
ப்ரஹ்லாத³ம் ச பிதுஸ்த்ராஸாத்³ கோ³பித்வாஹ்லாத³காரிணே ।
நரஸிம்ஹஸ்வரூபாய ராக⁴வேந்த்³ராய மங்க³ளம் ॥ 44॥
ச²லயித்வா ப³லிம் பூ⁴யோதே³வராஜ்யம் ப்ரவர்திதும் ।
த்⁴ரு’தவாமநரூபாய ராக⁴வேந்த்³ராய மங்க³ளம் ॥ 45॥
க்ஷிதி க்ஷத்ரக்ஷயம் க்ரு’த்வா ப்³ராஹ்மணேப்⁴ய:ஸமர்பிணே ।
ஜாமத³க்³ந்யஸ்வரூபாய ராக⁴வேந்த்³ராய மங்க³ளம் ॥ 46॥
ஸாதூ⁴நாஞ்ச பரித்ராத்ரே ஸம்ஹார்ய து³ஷ்டராக்ஷஸாந் ।
தா³ஶரதி²ஸ்வரூபாய ராக⁴வேந்த்³ராய மங்க³ளம் ॥ 47॥
வம்ஶ்யாலோகமநோ ஹர்த்ரே கீ³தயாऽஜ்ஞாநஹாரிணே ।
த்⁴ரு’தக்ரு’ஷ்ணஸ்வரூபாய ராக⁴வேந்த்³ராய மங்க³ளம் ॥ 48॥
தே³வத்³விஷோऽத²ஸம்மோஹ்ய ஶ்ரௌதத⁴ர்மஸ்ய கு³ப்தயே ।
த்⁴ரு’தபு³த்³த⁴ஸ்வரூபாய ராக⁴வேந்த்³ராய மங்க³ளம் ॥ 49॥
கலௌ கலி விநாஶ்யாத² க்ரு’தத⁴ர்மப்ரவர்த்திநே ।
த்⁴ரு’தகல்கிஸ்வரூபாய ராக⁴வேந்த்³ராய மங்க³ளம் ॥ 50॥
ஸர்வேஷாமவதாராணாம் மூலாய பரமாத்மநே ।
விபூ⁴திம்ரு’தலோகாய ராக⁴வேந்த்³ராய மங்க³ளம் ॥ 51॥
அணோரணீயஸே தத்³வந்மஹதோऽபிமஹீயஸே ।
ஸர்வாநுஶாஸ்திகாராய ராக⁴வேந்த்³ராய மங்க³ளம் ॥ 52॥

ஆதி³த்யதுல்யவர்ணாய தமஸ: பாரவர்திநே ।
கவயேऽசிந்த்யரூபாய ராக⁴வேந்த்³ராய மங்க³ளம் ॥ 53॥
ஸர்வஹ்ரு’த்ஸந்நிவிஷ்டாய ஸ்ம்ரு’த்யுத்பாத³விநாஶிநே ।
வேத³க்ரு’த்³வேவவந்த்³யாய ராக⁴வேந்த்³ராய மங்க³ளம் ॥ 54॥
நமதாம் ஸ்வமநஸ்காநாம் ஸ்வப⁴க்தாநாம் ஸ்வயாஜிநாம் ।
ஸ்வப்ராப்தி:குர்வதே நித்யாம் ராக⁴வேந்த்³ராய மங்க³ளம் ॥ 55॥
உத்பத்தித்⁴வம்ஸஶூந்யாய ம்ரு’த்யோரப்யத² ம்ரு’த்யவே ।
அபரிச்சி²ந்நரூபாய ராக⁴வேந்த்³ராய மங்க³ளம் ॥ 56॥
ஸத்யஸ்ய வர்மணே லோகஶர்மணேऽக்லிஷ்டகர்மணே ।
வர்ஜ்யாயக்லேஶகர்மாப்⁴யாம் ராக⁴வேந்த்³ராய மங்க³ளம் ॥ 57॥
ஸத்யப்ரியாய ஸத்யாய ஸத்யக்ரு’த்ஸத்யவேதி³நே ।
ஸத்யவிஶ்வநிதா³நாய ராக⁴வேந்த்³ராய மங்க³ளம் ॥ 58॥
அஶரண்யஶரண்யாய தே³வதே³வாய வேத⁴ஸே ।
வ்யக்தஷாட்³கு³ண்யசேஷ்டாய ராக⁴வேந்த்³ராய மங்க³ளம் ॥ 59॥
ஸர்வவிஶ்வநியந்த்ரே ச பரமைஶ்வர்யஶாலிநே ।
ஸௌலப்⁴யகு³ணயுக்தாய ராக⁴வேந்த்³ராய மங்க³ளம் ॥ 60॥
ஸர்வேப்⁴யோऽப⁴யதா³த்ரே ச ஸக்ரு’தே³வப்ரபத்தித: ।
உபேயோபாயரூபாய ராக⁴வேந்த்³ராய மங்க³ளம் ॥ 61॥
ராமேதி கீர்த்திதே சாபி யமதூ³தௌக⁴தர்ஜிநே ।
ப⁴ர்ஜித்ரேப⁴வபீ³ஜாநாம் ராக⁴வேந்த்³ராய மங்க³ளம் ॥ 62॥
ப⁴யாப⁴யவிதா⁴தார:ஸர்வே யச்சா²ஸநே ஸ்தி²தா: ।
தஸ்மை ஹி நிகி²லேஶாய ராக⁴வேந்த்³ராய மங்க³ளம் ॥ 63॥
அப⁴யம் ப்ரீணநாத்³யஸ்ய ப⁴யம் யஸ்யாவதீ⁴ரணாத் ।
தஸ்மை ப⁴க³வதேநித்யம் ராக⁴வேந்த்³ராய மங்க³ளம் ॥ 64॥
யஸ்யாநந்த³விதே³பீ⁴திர்வித்³யதே ந குதஶ்சந ।
தஸ்மா ஆநந்த³யுக்தாய ராக⁴வேந்த்³ராய மங்க³ளம் ॥ 65॥
ப்ராணாநாம் ப்ராணரூபாய ஜ்யோதிஷாம் ஜ்யோதிஷே ததா² ।
ஸூர்யாந்தர்வாஸஶீலாய ராக⁴வேந்த்³ராய மங்க³ளம் ॥ 66॥

rAghavendramangalamAlA.pdf 5



ஶ்ரீராக⁴வேந்த்³ரமங்க³ளமாலா

நித்யாநாமபி நித்யோ யஶ்சேதநாநாஞ்ச சேதந: ।
தஸ்மை காமப்ரதா³த்ரே ஹி ராக⁴வேந்த்³ராய மங்க³ளம் ॥ 67॥
சித³சித்தத்த்வதே³ஹாய சித³சித்³வ்யாபிநே ததா² ।
சித³சித்தத்த்வபி⁴ந்நாய ராக⁴வேந்த்³ராய மங்க³ளம் ॥ 68॥
ஸஹஸ்த்ரபா³ஹுபாதா³ய ஸஹஸ்த்ரஶிரஸே ததா² ।
ஸஹஸ்த்ராநநநேத்ராய ராக⁴வேந்த்³ராய மங்க³ளம் ॥ 69॥
மூர்த்தாமூர்த்தஸ்வரூபாய ததை²காநேகமூர்தயே ।
தூ³ராதூ³ரஸ்தி²தாயாத² ராக⁴வேந்த்³ராய மங்க³ளம் ॥ 70॥
ப⁴வஸந்தாபஸந்தப்தஜநாநாம் கி²ந்நசேதஸாம் ।
கடாக்ஷாம்ரு’ததா³த்ரே ச ராக⁴வேந்த்³ராய மங்க³ளம் ॥ 71॥
தே³ஹஸௌந்த³ர்யஸம்பத்த்யா ஸர்வலோகநிவாஸிநாம் ।
ஸுதராம் மோஹகாராய ராக⁴வேந்த்³ராய மங்க³ளம் ॥ 72॥
ரமந்தே யோகி³நோ யஸ்மிந் ஸத்யாநந்தே³ சிதா³த்மநி ।
தஸ்மை ஸர்வாபி⁴ராமாய ராக⁴வேந்த்³ராய மங்க³ளம் ॥ 73॥
ஸத்வாதி³கு³ணஶூந்யத்வாந்நிர்கு³ணாய மஹாத்மநே ।
ஸத்³கு³ணை:ஸகு³ணாயாபி ராக⁴வேந்த்³ராய மங்க³ளம் ॥ 74॥
ஸர்வார்சநார்சநீயாய ஸர்வேப்⁴ய: ப²லதா³யிநே ।
ஸர்வவாசகவாச்யாய ராக⁴வேந்த்³ராய மங்க³ளம் ॥ 75॥
வேதே³ ராமாயணே சைவ புராணே பா⁴ரதே ததா² ।
பாஞ்சராத்ரே ச கீ³தாய ராக⁴வேந்த்³ராய மங்க³ளம் ॥ 76॥
நிக³மைர்மேத⁴யா சாபி தபஸா யோ ந லப்⁴யதே ।
தஸ்மை ப⁴க்த்யேகலப்⁴யாய ராக⁴வேந்த்³ராய மங்க³ளம் ॥ 77॥
கர்மாத்³யபரதந்த்ராய பூர்ணஷாட்³கு³ண்யமூர்தயே ।
அச்யுதாயாவிகாராய ராக⁴வேந்த்³ராய மங்க³ளம் ॥ 78॥
ஶஶ்வத்³ ப⁴க்தஸமூஹஸ்ய ஸத்³யோக³க்ஷேமவாஹிநே ।
ப்ரதா⁴நபுருஷேஶாய ராக⁴வேந்த்³ராய மங்க³ளம் ॥ 79॥
புருஷாயோத்தமாயாத²க்ஷராக்ஷரபராய ச ।

பரமாத்மாபி⁴தா⁴நாய ராக⁴வேந்த்³ராய மங்க³ளம் ॥ 80॥
யோகி³நாம் த்⁴யேயவந்த்³யாய ஜ்ஞேயாய ப⁴வஹாரிணே ।
மஹாபுருஷஸம்ஜ்ஞாய ராக⁴வேந்த்³ராய மங்க³ளம் ॥ 81॥
விஷ்ணவே விவுதா⁴ராதிஜிஷ்ணவே ப்ரப⁴விஷ்ணவே ।
ஸர்வலோகைகநாதா²ய ராக⁴வேந்த்³ராய மங்க³ளம் ॥ 82॥
ஜக³தோ கு³ரவே ஸர்வஜக³த்³வந்த்³யாய த⁴ர்மிணே ।
அமோகா⁴யுத⁴வ்ரு’ந்தா³ய ராக⁴வேந்த்³ராய மங்க³ளம் ॥ 83॥
விஜ்ஞாநதா³நஶீலாய பூர்ணவிஜ்ஞாநஶாலிநே ।
விஜ்ஞாநத⁴நரூபாய ராக⁴வேந்த்³ராய மங்க³ளம் ॥ 84॥
தை³வதாய ச தே³வாநாம் ஶ்ருதீநாம் தி³வ்யசக்ஷுஷே ।
யோக³நேத்ராஞ்ஜநாயாத² ராக⁴வேந்த்³ராய மங்க³ளம் ॥ 85॥
அபாதா³யோரூபாதா³யாபாணயே சோரூபாணயே ।
அநேத்ராயோருநேத்ராய ராக⁴வேந்த்³ராய மங்க³ளம் ॥ 86॥
அகர்ணாயோருகர்ணாய ஹ்யதே³ஹாயோருதே³ஹிநே ।
அருபாயோருரூபாய ராக⁴வேந்த்³ராய மங்க³ளம் ॥ 87॥
லோகைகஸேதவே தத்³வத் ஸர்வலோகைகஹேதவே ।
ஸேதவேப⁴வபாதோ²தே⁴ ராக⁴வேந்த்³ராய மங்க³ளம் ॥ 88॥
ப⁴வந்த்யாநந்தி³நோ ஜீவா யம் ரஸம் ப்ராப்ய ஶாஶ்வதம் ।
தஸ்மை ரஸஸ்வரூபாய ராக⁴வேந்த்³ராய மங்க³ளம் ॥ 89॥
ஸஸுரஸ்ய ஸுரேந்த்³ரஸ்யாஸுராணாம் ப்³ரஹ்மஶூலிநோ: ।
ஆராத்⁴யாய நராணாஞ்ச ராக⁴வேந்த்³ராய மங்க³ளம் ॥ 90॥
ப்ராணாய வைஷ்ணவாநாஞ்ச சிந்தயித்ரே ச கூர்மவத் ।
கல்பபாத³பரூபாய ராக⁴வேந்த்³ராய மங்க³ளம் ॥ 91॥
ந்ரு’த்யதி நிகி²லம் விஶ்வம் யந்மாயாவஶக³ம் ஸதா³ ।
தஸ்மை சாத்³பு⁴தமாயாய ராக⁴வேந்த்³ராய மங்க³ளம் ॥ 92॥
தீர்யதே யத்ப்ரபத்த்யாஹி தை³வீ மாயா து³ரத்யயா ।
தஸ்மை ஶரண்யவர்யாய ராக⁴வேந்த்³ராய மங்க³ளம் ॥ 93॥

யம் ப⁴ஜந் ஸுது³ராசார: புருஷஶ்சைதி ஸாது⁴தாம் ।
அத⁴மோத்³தா⁴ரிணே தஸ்மை ராக⁴வேந்த்³ராய மங்க³ளம் ॥ 94॥
யஸ்ய ஸ்மரணமாத்ரேண பா³ஹ்யாப்⁴யந்த: ஶுசிர்ப⁴வேத் ।
ஶுசீநாம் ஶுசயே தஸ்மை ராக⁴வேந்த்³ராய மங்க³ளம் ॥ 95॥
யஸ்ய கீர்தநமாத்ரேண ந்யூநமாயாதி பூர்ணதாம் ।
தஸ்மை பூர்ணஸ்வரூபாய ராக⁴வேந்த்³ராய மங்க³ளம் ॥ 96॥
யத்ஸேவா மோக்ஷஸௌத⁴ஸ்யாகண்டகா ராஜபத்³த⁴தி: ।
தஸ்மை ஸேவ்யவரேண்யாய ராக⁴வேந்த்³ராய மங்க³ளம் ॥ 97॥
ஸ்ரு’ஷ்டே விஶ்வே ப்ரவிஶ்யாத² நாமரூபவிபா⁴ஜிநே ।
தத: ப்ராக் ஸத்ஸ்வரூபாய ராக⁴வேந்த்³ராய மங்க³ளம் ॥ 98॥
தோஷயித்ரே சகோராணாம் ப⁴க்தாநாம் மூர்திரஶ்மிபி: ⁴ ।
சந்த்³ராய ராமசந்த்³ராய ராக⁴வேந்த்³ராய மங்க³ளம் ॥ 99॥
ஸர்வத⁴ர்மாந் பரித்யஜ்ய ஶரணாக³தபா⁴வத: ।
மோசயித்ரே ச பாபேப்⁴யோ ராக⁴வேந்த்³ராய மங்க³ளம் ॥ 100॥
பா⁴ஸயித்ரே ச பா⁴ந்வாதே³ர்பா⁴நுகோடிப்ரபா⁴வதே ।
ஸ்வயம்ப்ரகாஶரூபாய ராக⁴வேந்த்³ராய மங்க³ளம் ॥ 101॥
ஸமஷ்டிஸ்ரு’ஷ்டிகராய வ்யஷ்டிஸ்ரு’ஷ்டிவிதா⁴யிநே ।
விரிஞ்ச்யாத்³யாத்மரூபாய ராக⁴வேந்த்³ராய மங்க³ளம் ॥ 102॥
விஶ்வாதீதாய விஶ்வாய யம் மாயா நாதிவர்ததே ।
மாயாதி⁴ஷ்டா²யிநே தஸ்மை ராக⁴வேந்த்³ராய மங்க³ளம் ॥ 103॥
நிராதா⁴ராய ஶக்தாய ஸர்வாதா⁴ராய மோதி³நே ।
ஸ்வேமஹிம்நிஸ்தி²தாயாத² ராக⁴வேந்த்³ராய மங்க³ளம் ॥ 104॥
த⁴ர்மார்த²காமமோக்ஷாக்²யபுருஷார்த²ப்ரதா³யிநே ।
அத்³விதீயவதா³ந்யாய ராக⁴வேந்த்³ராய மங்க³ளம் ॥ 105॥
ஸம்யுகே³ ஜாதரோஷம் யம் விப்⁴யதி விவுதா⁴தி³கா: ।
தஸ்மை தேஜோநிதா⁴நாய ராக⁴வேந்த்³ராய மங்க³ளம் ॥ 106॥
சாரித்ரேண ச யுக்தாய ஸர்வபூ⁴தஹிதாய ச ।
ஜிதக்ரோதா⁴நஸூயாய ராக⁴வேந்த்³ராய மங்க³ளம் ॥ 107॥

8 sanskritdocuments.org



ஶ்ரீராக⁴வேந்த்³ரமங்க³ளமாலா

கத²ஞ்சிது³பகாரேண க்ரு’தேநைகேந துஷ்யதே ।
த⁴ர்மஜ்ஞாய க்ரு’தஜ்ஞாய ராக⁴வேந்த்³ராய மங்க³ளம் ॥ 108॥
ந ஸ்மரத்யாத்மவத்த்வேந யோऽபராத⁴ஶதம் கில ।
தஸ்மை க்ஷமாஸமுத்³ராய ராக⁴வேந்த்³ராய மங்க³ளம் ॥ 109॥
ஆசார்யஸார்வபௌ⁴ம ஶ்ரீராக⁴வாநந்த³நிர்மிதா ।
பூ⁴யாந்மங்க³ளமாலேயம் லோகமங்க³ளகாரிணீ ॥ 110॥
இதி து³ர்வாத³த்⁴வாந்தமார்த்தண்ட³ ஜக³த்³கு³ரு ஶ்ரீராக⁴வாநந்தா³சார்ய
ஸித்³த⁴ஸம்ராட் ப்ரணீதா ஶ்ரீராக⁴வேந்த்³ரமங்க³ளமாலா ஸமாப்தா ।
(ஶ்ரீராக⁴வாநந்தா³சார்யஶதாப்³த்³யா ஶ்ரீராக⁴வாநந்தா³சார்யோபதி³ஷ்ட: ப்ரப³ந்த: ⁴)

